
Salagi Tan Tjo Lat menjomel pandjang pendek dengen soempain dan koetoekin pada de Stijf, mendadak dateng satoe politie agent jang membawa sapotong soerat dari itoe commissaris, jang boenjinja minta itoe Wijkmeester dateng di kantoornja sekarang djoega.

Ini panggilan membikin Tan Tjo Lat merasa koerang enak, tapi ia masih teroes djoeal laga sombong di hadepan istri dan sereannja dengen berkata: „Roepanja sekarang si de Stijf mendoesin kakliroeannja dan maoe minta maaf!“

Abis bilang begitoe, ia teroes berpakean dan bawa djoega itoe soerat jang dikirim pada kapitein Tionghoa.

Koetika sampe di commissariaat, Tan Tjo Lat dapetken de Stijf, dengen berpakean dienst, lagi doedoek menoelis. Sasoedahnja berdjabat tangan, Tan Tjo Lat berkata:

„He, toean masih bekerdja teroes sampe begini waktoe? apakah toean tida mengaso atawa tidoer sedikit?“

„Saja tida perna tidoer di waktoe siang, apalagi sekarang ada banjak pakerdjaän“, saoet de Stijf. „Saja setoedjoe sama kabiasaännja kabanjakan orang Tionghoa jang amat radjin dan tida pandang tjape, dari pagi sampe sore iaorang bisa bekerdja zon-

